
Ed. 379. Frumvarp til laga [188. mál]
um breyting á lögum um rétt verkafólks til uppsagnarfrests frá störfum og um rétt
þess og fastra starfsmanna til launa vegna sjúkdóms- og slysaforfalla, nr. 16 1958.

Flm.: Ragnar Arnalds.

1. gr.
1. málsl. 2. mgr. 1. gr. laganna orðist svo:
Tíma- eða vikukaupsmaður telst hafa verið hjá sama atvinnurekanda í eitt ár,

ef hann hefur unnið hjá honum samtals a. m. k. 1500 klukkustundir á síðustu 12
mánuðum, þar af a. m. k. 125 stundir síðasta mánuðinn fyrir uppsögn.

2. gr.
Í stað ,,150 klukkustundum á mánuði" í 3. gr. laganna komi: 125 klukkustundum

á mánuði.

Greinargerð.
Lög þessi, sem tryggja verkafólki mánaðar uppsagnarfrest og 14 daga veikinda-

leyfi með óskertum launum, ef það hefur unnið hjá sama atvinnurekanda í eitt ár
eða lengur, voru á sínum tíma miðuð við 48 stunda vinnuviku. í lögunum er "eitt
ár í vinnu hjá sama atvinnurekanda" skilgreint sem a. m. k. 1800 klukkustundir
á síðustu 12 mánuðum, þar af a. m. k. 150 stundir síðasta mánuðinn fyrir uppsögn.
Eftir að vinnuvikan var stytt Í 40 stundir hefði þurft að breyta þessum ákvæðum
laganna til samræmis. En það hefur enn ekki verið gert, og kemur það sér illa fyrir
verkafólk í sumum tilvikum. Er því ekki seinna vænna að þessum lagaákvæðum
verði breytt til samræmis við gildandi samninga.


